
Asunto: Implantacién dos novos ciclos formativos de Formacién Profesional Basica (FPB),
cofinanciada no 80% polo FSE.

No Diario Oficial de Galicia do 26 de agosto de 2014 publicouse a Orde do 14 de agosto de 2014
pola que se regula o acceso e a admisidn aos ciclos de formacion profesional basica e se autoriza a
sua oferta para o curso 2014/15.

Na referida norma, no seu artigo 2. Oferta formativa, recéllese o seguinte: “Os ciclos de formacidn
profesional basica de oferta obrigatoria autorizados en centros publicos para o curso 2014/15 son
os que se relacionan no anexo V desta orde. Seran cofinanciados polo Ministerio de Educacidn,
Cultura e Deporte, e o Fondo Social Europeo no marco do Programa Operativo de Emprego,
Formacién e Educacién”.

Efectivamente, a implantacién dos novos ciclos de FPB serd cofinanciada polo Fondo Social
Europeo, no marco do obxectivo tematico 10 “Investir en educacion, formaciéon e formacién
profesional para a adquisicion de capacidades e unha aprendizaxe permanente”, artigo 9 do
Regulamento (UE) n? 1303/2013 do Parlamento Europeo e do Consello de 17 de decembro de
2013, polo que se establecen disposicions relativas aos fondos estructurais.

A dotacion do FSE serd achegada polo Ministerio de Educacién, Cultura e Deporte con cargo ao
Programa Operativo Plurirrexional de Emprego, Formacion e Educacién, correspondente ao
periodo de programacion 2014-2020. A taxa de cofinanciamento para a Comunidade Auténoma
de Galicia é do 80 por cen. O Ministerio achegara tamén os fondos correspondentes ao
cofinanciamento, polo 20 por cen restante.

Neste momento o Programa Operativo estd en fase de aprobacion pola Comision Europea,
seguramente non se aprobe ata o primeiro trimestre de 2015. Dende a Administracién educativa
débese garantir que, dende o inicio do curso escolar, estas medidas cumpren cos requirimentos
regulamentarios dos procedementos de xestion do FSE para o periodo 2014-2020 e coas vixentes
instruccidéns da Unidade Administradora do Fondo Social Europeo (UAFSE), co obxecto de garantir
a elixibilidade dos gastos incorridos ao FSE. Os procedementos deben implantarse antes do
desenvolvemento material das actuacidns, ainda que non se aprobara o PO, nin que se tivera
designado ao organismo intermedio, xa que asi o esixe o Regulamento (UE) 1303/2013, nos seus
artigos 65.6 e 125.3.

Unha das tarefas realizadas pola Conselleria de Cultura, Educacién e Ordenacién Universitaria foi
identificar as operacions que poden ser obxecto de cofinanciamento do FSE atendendo a
programacioén da oferta da Comunidade Auténoma recollida na Orde do 14 de agosto de 2014. A
operacion definese como un centro que imparte un ou varios grupos de primeiro de FPB.

Realizada a identificacion das operacions remitironse ao Ministerio de Educacidn, Cultura e
Deporte para a sta aprobacion.

Unha vez estudiadas as propostas de operacions e os criterios de seleccidn que se utilizaron para a
sua identificacion, o Ministerio nos comunica que ese centro é unha operacidn seleccionada para
implantar os novos ciclos formativos de FPB e que, polo tanto, vai ter financiamento para os
gastos de profesorado e de funcionamento, achegado nun 80% polo FSE e nun 20% polos fondos
propios do Ministerio.

Informacioén e publicidade.

Os centros educativos informaran, ao comezo de cada curso escolar, a todos os alumnos e
alumnas sobre a contribucién dos fondos estruturais da Union Europea a reduccion e a prevenciéon
do abandono escolar temperd e ao fomento da igualdade de acceso a unha educacién infantil,
primaria e secundaria de boa calidade, incluidos os itinerarios de aprendizaxe formais, non formais
e informais encamifiados a permitir a reintegracion no proceso de educacion e formacion.

Moi especialmente, informarase ao alumnado que curse ciclos formativos de Formacion
Profesional Basica, xa que os seus ciclos van financiarse nun 80% pola Unidn Europea a través do
Fondo Social Europeo.

Tamén se fara extensible ao profesorado que imparta esas ensinanzas.

Nos espazos nos que se imparta a citada formacion e na documentacion relacionada con esta
ensinanzas, deberd aparecer o logotipo do FSE, coa lenda “O FSE inviste no teu futuro”.

Santiago de Compostela, 12 de novembro de 2014

O DIRECTOR XERAL DE EDUCACION, FORMACION
PROFESIONAL E INNOVACION EDUCATIVA

Manuel Corredoira Lopez

Sr./Sra. Director/a do centro educativo



